
«Comunidade Autónoma de Castilla-La Mancha.

Provincia Denominación da zona Municipios ou parte deles

   
Albacete. Laguna de Pétrola. Pétrola, Chinchilla de Montearagón e Albacete.

Ciudad Real. Embalse del Vicario. Miguelturra e Ciudad Real.
Embalse del Gasset. Fernancaballero.
P.N. Tablas de Daimiel. Daimiel e Villarrubia de los Ojos.
Laguna del Camino de Villafranca. Alcázar de San Juan.
Embalse de la Vega del Jabalón. Granátula de Calatrava e Calzada de Calatrava.

Cuenca. Laguna de Manjavacas. Mota del Cuervo.
Laguna del Hito. Hito e Montalvo.
Embalse de Alarcón. Alarcón, Olmedilla de Alarcón, Cañadajuncosa, Bue-

nache de Alarcón, Honrubia, Hontecillas, Valverde de 
Júcar, Castillo de Garcimuñoz, La Almarcha, Olivares 
de Júcar, Villaverde e Pasaconsol Belmontejo, Alba-
ladejo del Cuende.

Embalse de Buendía. Villar del Infantado, Castejón, Alcocer, Cañaveruela, 
Alcohujate, Sacedón, Buendía, Villalba del Rey, Por-
talrubio de Guadajamud, Canalejas del Arroyo e 
Albendea.

Guadalajara. Embalse de Bolarque. Pastrana, Buendía, Almonacid de Zorita, Sacedón, 
Sayatón, Muñón e Guadalajara.

Toledo. Lagunas Grande e Chica de Villafranca. Villafranca de los Caballeros.
Embalse de Castrejón. Polán, Puebla de Montalbán, Burujón.
Embalse de Azután. Calera e Chozas, Belvis de la Jara, Las Herencias, Alde-

anueva de Barbarroya, Alcolea del Tajo, Navalmora-
lejo, Azután e Sevilleja de la Jara.

Embalse de Navalcán. Navalcán, Oropesa, Parrilla e Velada.
Embalse de Rosarito. Oropesa, Lagartera e Calzada de Oropesa.
Embalse de Cazalegas. San Román de los Montes, Lucillos, Cardiel de los 

Montes, Castillo de Bayuela e Cazalegas.
Embalse del Finisterre. Mora, Turleque e Tembleque.
Laguna del Taray. Quero.
Lagunas de la Dehesa de Monreal. Dos Barrios.
Charcones de Miguel Esteban. Miguel Esteban.
Graveras El Puente. Seseña.
Río Tajo-Seseña-Toledo. Seseña, Borox, Añover de Tajo, Villaseca de la Sagra, 

Mocejón e Toledo.»

 Disposición derradeira única. Entrada en vigor.

A presente orde entrará en vigor o mesmo día da súa publicación no «Boletín Oficial del Estado».

Madrid, 17 de maio de 2006

ESPINOSA MANGANA 

 8786 CORRECCIÓN de erros do Real decreto 520/2006, 
do 28 de abril, polo que se regulan as entida-
des que presten servizo de asesoramento a 
explotacións agrarias e a concesión de axudas 
á súa creación, adaptación e utilización. 
(«BOE» 119, do 19-5-2006.)

Advertido erro no Real decreto 520/2006, do 28 de 
abril, polo que se regulan as entidades que presten ser-
vizo de asesoramento ás explotacións agrarias e a conce-
sión de axudas á súa creación, adaptación e utilización, 
publicado no «Boletín Oficial del Estado», suplemento 
número 5 en lingua galega, do 2 de maio de 2006, procé-
dese a efectuar a oportuna rectificación:

Na páxina 924, segunda columna, artigo 9, punto 5, 
cuarta liña, onde di: «axudas establecidas nos artigos 10, 
11 e disposición derradeira primeira», debe dicir: «axudas 
establecidas nos artigos 10 e 11». 

MINISTERIO 
DE ECONOMÍA E FACENDA

 8939 ORDE EHA/1543/2006, do 19 de maio, pola 
que se reducen para o período impositivo 
2005 os índices de rendemento neto aplica-
bles no método de estimación obxectiva do 
imposto sobre a renda das persoas físicas 
para as actividades agrícolas e gandeiras 
afectadas por diversas circunstancias excep-
cionais. («BOE» 122, do 23-5-2006.)

Durante o ano 2005, o Goberno aprobou varios reais 
decretos lei nos cales se dispón que, á vista do informe do 
Ministerio de Agricultura, Pesca e Alimentación, o Minis-

terio de Economía e Facenda poderá autorizar, con carác-
ter excepcional, a redución dos índices de rendemento 
neto aos cales se refire a Orde EHA/3902/2004, do 29 de 
novembro, pola que se desenvolven para o ano 2005 o 
método de estimación obxectiva do imposto sobre a 
renda das persoas físicas e o réxime especial simplificado 
do imposto sobre o valor engadido.

Estes reais decretos lei son o 1/2005, do 4 de febreiro, 
polo que se adoptan medidas urxentes para paliar os 
danos ocasionados no sector agrario polas xeadas acaeci-
das no mes de xaneiro de 2005; o 6/2005, do 8 de abril, 
polo que se establece a aplicación do Real decreto lei 
1/2005, aos danos ocasionados polas xeadas acaecidas 
durante os meses de febreiro e marzo de 2005; o 10/2005, 
do 20 de xuño, polo que se adoptan medidas urxentes 
para paliar os danos producidos no sector agrario pola 
seca e outras adversidades climáticas; e o 14/2005, do 2 
de decembro, polo que se adoptan medidas urxentes 
para reparar os danos causados pola tormenta tropical 
Delta no arquipélago canario os días 28 e 29 de novem-
bro.

Así mesmo, o artigo 35.4.1 do Regulamento do 
imposto sobre a renda das persoas físicas, aprobado polo 
Real decreto 1775/2004, do 30 de xullo, establece que 
cando o desenvolvemento de actividades económicas, a 
que fose de aplicación o método de estimación obxectiva, 
se vise alterado por incendios, inundacións ou outras cir-
cunstancias excepcionais que afectasen un sector ou zona 
determinada, o ministro de Economía e Facenda poderá 
autorizar, con carácter excepcional, a redución dos sig-
nos, índices ou módulos.

A este respecto, o Ministerio de Agricultura, Pesca e 
Alimentación emitiu informe polo que se pon de mani-
festo que durante 2005 se produciron circunstancias 
excepcionais no desenvolvemento das actividades agrí-
colas e gandeiras, as cales se localizan en determinadas 
zonas xeográficas, que aconsellan facer uso da autoriza-
ción contida no citado artigo 35.4.1 do Regulamento do 
imposto sobre a renda das persoas físicas, así como nos 
reais decretos lei citados.

Por razóns dunha maior claridade para aplicar estas 
medidas optouse por aprobar as reducións nun único 
anexo, no cal se agrupan as reducións por comunidades 
autónomas, provincias, ámbitos territoriais e actividades.

Na súa virtude, este ministerio dispuxo:

Artigo 1. Redución dos índices de rendemento neto apli-
cables ás actividades agrícolas e gandeiras afectadas 
por circunstancias excepcionais.

Os índices de rendemento neto aplicables en 2005 ás 
actividades agrícolas e gandeiras desenvolvidas nos 
ámbitos territoriais definidos no anexo desta orde serán 
os contidos neste.

Artigo 2. Regularización por contribuíntes afectados.

Os contribuíntes afectados pola redución de índices 
de rendemento neto aprobada nesta orde que presenta-
sen a súa declaración do imposto sobre a renda das per-
soas físicas correspondente a 2005, poderán regularizar a 
súa situación presentando solicitude de rectificación da 
súa autoliquidación ante o delegado ou administrador da 
Axencia Estatal de Administración Tributaria competente 
por razón do domicilio fiscal do contribuínte, nos termos 
previstos na disposición adicional terceira do Real decreto 
1163/1990, do 21 de setembro, polo cal se regula o proce-
demento para a realización de devolucións de ingresos 
indebidos de natureza tributaria.

Estas solicitudes de rectificación poderán presentarse 
a partir da entrada en vigor desta orde.

Disposición derradeira única. Entrada en vigor.

Esta orde entrará en vigor o día da súa publicación no 
«Boletín Oficial del Estado».

O que lles comunico a vostedes para o seu coñece-
mento e efectos.

Madrid, 19 de maio de 2006

SOLBES MIRA

Sr. secretario de Estado de Facenda e Orzamentos e Sres. 
secretario xeral de Facenda, director xeral da Axencia 
Estatal de Administración Tributaria e director xeral de 
Tributos. 

